
Табасарана

(Аьхир 8-пи машнаъ.)

Аьхиримжи йисари «Ха-
т1асуз ва ерийин рякъяр» 
нацпроектдин рамкайиъди 
рякъяр рас ап1увалин лях-
нар к1ули гъахура. Думу 
программайиз асас ихь рай-
ондин гъулариз вуйи ва гъу-
ларин айит1 рякъяр рас ап1у-
валин ляхнарра кми – кмиди 
к1ули гъахуру. Гьамусяаьтна 
Хючна – Хьарагъ рякъюхъ-
ан Хюрикк гъулаз рякъюн 
2,5 километр манзил рякъ 
капитально рас ап1ура ва 
душв`ин асфальт улубзура. 

Асфальт улубзура

Думу рякъ лап пис гьял-
наъ айи, гьаддиз думу рас 
ап1уз ва асфальт улубзуз 
кюмек ккун ап1ури, район-
дин руководство республи-
кайин руководствойихьна 
илт1ибк1нийи. Гьаму йисан 
февраль вазли подрядчи-
кар думу рякъ рас ап1ува-
лин ляхнарихъ хъюгъну. 
33-пи нумрайин Табасаран 
ДЭП-йин к1улин инженер             
Уьсман Аьлимирзаевди 
къайд гъап1ганси, тялукь 
вахтнан арайиъ рякъ`ин 

асфальт улубзайиз к1ули 
духну ккуни рас ап1бан лях-
нар тамам гъап1ну ва кьюб 
гъядун плитйир гьюдюхну, 
кьалу штар гъягъру йишвар       
гъап1ну, рякъярин знакар 
дивну ва лазим вуйи тики-
лишдин жара ляхнар к1ули 
гъухну. Рякъ хьадну ккудуб-
к1уз планламиш дап1на.

Улихьна йигъари думу 
рякъ`ин к1ули гъахурайи 
рас ап1увалин ляхнарихъ-
ди таниш хьуз «Табасаран 
район» МР-ин Глава Мя-
гьямед Къурбанов, РД-йин 
Халкьдин Собраниейин де-
путат Алавудин Мирзабала-
ев гъушну.

«Му рякъ Хюрикк гъулан 
агьалйириз аьхю эгьемият 
айи рякъ ву. Рякъ капиталь-
но рас ап1ували райондин 
аьхю гъуларикан саб вуйи 
Хюрикк гъулан агьалйи-
риз аьхю рягьятвал хибди. 
Жара гъулариъра райондин 
айт1ан рякъяриин асфальт 
улубзувалин ляхнар к1ули 
гъахуз планламиш дап1на-
ча», - гъапнийи Мягьямед 
Къурбановди.

 Хусуси мялумат.

Майдин 12-ди хьадукран 
призывдин кампанияйин 
рамкйириъди  ихь районди-
ан республикайин сборный 
пунктдиз кьюбпи команда 
гъубшну.

Урусатдин Яракьлу Кьувва-
тариъ чпин ватандаш’валин 
буржи тамам ап1уз 9 жигьил 
рякъюъ аъну. Эскервалин 
гъуллугъназ гъягъюрайи жи-
гьилар рякъюъ ауз военко-
матдин пишекрарт1ан са-
вайи, райадминистрацияйин 
главайин сарпи заместитель 
Рамис Уьсманов, призывни-
карин абйир-бабар гъафнийи.

Райондин военный комис-
сариатдин  призывдиз гья-
зурлуг гъабхбан  отделин 
начальник Рафик Кьасумовди 
жигьиларихьинди     ил-
т1ик1ну гъапну: «Гьарсар 
жигьилин, яшнакк ккуркьи-
ган,  ватандаш’валин буржи 
тамам ап1уб вазифа ву. Учвуз 
ягъурлу рякъ  ибшри! Гьа-
мус республикайин сборный 
пунктдиз  гъягъидичва, хъа 
гьадушв’ан учву, ичв эскер-

валин гъуллугъ тамам ап1бан 
бадали, уьлкейин жюрбежюр 
военный частариз гьаъди. 
Наан гъахьишра, к1ваъ дагъ-
луйин рюгь ади, намуслу ва-
танперверариси гъуллугъ та-
мам ап1уз чалашмиш йихьай. 
Учвуз ягъурлу рякъ ибшри!»

«Гьюрматлу призывникар, 
ичв уьмрин зурба эгьемият 
айи вахт улубкьна. Гьякь ва-
танперверарси, Ватандиз лай-

икьлуди гъуллугъ ап1биинди, 
ичв гьунарариинди ихь район  
адлу, абйир-бабар шад ап1и-
най.  Учвуз ягъурлувал лап 
к1аант1ан ккун ап1ураза», 
- гъапнийи райадминистраци-
яйин  главайин сарпи замести-
тель Рамис Уьсмановди.

 Фарзилат Ражабова.
 Нурулла 

РЯГЬИМОВДИ 
гъиву шикил.

Учвуз ягъурлу рякъ, жигьилар!

Улихьна йигъари Респу-
бликайин Глава Сергей Ме-
ликовдин регьберваликкди 
региондиз аид вуйи йигъан-
дин месэлйир гьял ап1бан 
совещание гъабхьну. Совеща-
ниейиъ Табасаран райондин 
Глава Мягьямед Къурбановра 
иштирак гъахьну. 

Совещаниейин рамкйи-
риъди Минеральные Воды 
шагьриъ к1ули гъубшу Къав-
къаздин инвестицйирин саб-
пи выставкайин  натижйир 
гъивнийи, республикайиъ 
моторариъ ишлетмиш ап1ру 
газдин рынок  артмиш ап1бан, 
образованиейин идарйирин 
тикилишар дивбан  ва йир-
сидар дибдиан рас ап1бан 
месэлйир гьял гъап1нийи. 
Душваъ гьацира СВО-йин 
игитарин ядигар аьсрариъ 
уьбхбан месэлайизра гъилиг-
нийи. Сифтена-сифте РД-йин 
Главайи СВО-йин ветерана-
риз, иштиракчйириз ва дура-
рин хизанариз  фикир туври 
хьпан гьюкумдин органариз 
чухсагъул мялум гъап1нийи.

Гъалибвалин Йигъаз улихь-
на Дагустандиъ СВО-йиъ 
гъак1и военнослужащйир 
яшамиш шули гъахьи ху-
ларик ядигарин йиц1бари-
инди табличкйир керхну. 
Думу акция заан дережайиъ-
ди к1ули гъубхнийи, къайд                               
гъап1ну Сергей Меликовди. 
Хъа саб бязи муниципалите-
тариъ жюрбежюр себебариан 
думу ляхин заан ерийиинди 
к1ули гъахбуз гъабхьундар, 
гьаддиз  республикайин Гла-
вайи думу акция 22-пи июн-
диз – ядигарвалин ва пашман-
валин Йигъаз – давам ап1бан 
гьякьнаан мялум гъап1ну. 

Хъасин улихьнаси Мине-
ральные Воды шагьриъ к1ули 
гъубшу Къавкъаздин инвести-
цйирин сабпи выставкайин  
натижйир гъивнийи. Дидин 
ляхникан яркьуди РД-йин 
Гьюкуматдин Председатель 
Аьбдулмуслим Абдулмусли-
мовди ктибтнийи.

Къавкъаздин инвестицйи-
рин сабпи выставкайин  рам-
кйириъди Дагъустандин ва-
килари 5 йикьрарикк къулар 
гъизигну, Кьибла Осетияйин 
Президентдихъди, «Газпром», 
«Сбербанк», «Промсвязь-

Региондиз аид вуйи 
йигъандин месэлйир 

гьял гъап1ну
банк» компанйирин, «Систе-
ма» АФК-йин, «Дом.РФ» ва 
«Росагролизинг» АО-йирин 
руководствйирихъди гюрюш-
миш гъахьну. Выставкайиъ 
Дагъустанди 30 инвести-
цийрин проект презентация   
гъап1ну. Дагъустандин стенд-
диз гъилигу РФ-йин пре-
мьер-министр Михаил Ми-
шустинди ихь республикайин 
экономикайин мумкинвалариз  
ужуб кьимат тувну.

Выставкайин вахтна ихь 
республикайин вакилар жара 
уьлкйирин, яни Абхазияйин, 
Кьибла Осетияйин, Ирандин 
ва Катарин вакиларихъди 
гюрюшмиш гъахьну. Ирандин 
вакиларихъди Мягьячгъалай-
ин аэропорт артмиш ап1бан 
месэла гьял гъап1ну, хъа Ка-
тарин посоли  ихь республи-
кайин АПК-йин цирклихъди 
аьлакьйир йит1бан  марагъ-
лувал  мялум гъап1ну.

Къавкъаздин инвестицйи-
рин сабпи выставкайиъ мялум 
гъап1у теклифар   гьякьикьат-
диз илт1ик1ну ккунду, къайд 
гъап1ну Сергей Меликовди.

Республикайин образова-
ниейин объектар тикмиш ва 
йирсидар дибдиан рас ап1бан 
месэлйирикан мялумат РД-
йин тикилишдин, архитекту-
райин ва ЖКХ-йин министр 
Артур Сулеймановди ва ре-
спубликайин образованиейин 
ва илимдин министр Ягь’я 
Бучаевди тувну. 

Республикайин ва феде-
ралин программйирин рам-
кйириъди 2023-пи йисан  об-
разованиейин 90 объектдин 
тикилишариз  ва проектариз 
финансар деетна:  милли «Об-
разование» ва «Демография» 
проектарин рамкйириъди 
24 агъзурна 500 урхурай-
ириз йишв ади 50 мектеб-
дин дараматдиз ва 1300-т1ан 
зина йишв ади 8 биц1идарин 
багъдиз. Дурарикан 42 мек-
теб ва 8 биц1идарин багъ 
ишлетмиш’вализ гьаму йисан 
тувну ккунду.

Гьаму йисан мектебарин 
йирси дараматар дибдиан рас 
ап1бан программара давам 
шула. Цци 36 муниципали-
тетдиъ 139 дарамат дибдиан 
рас ап1банди ву. Гьаму вахтна 

«Гъудуркьу ччивар ккайи 
хизандиъ мясляаьтра, гьюр-
матра, душваъ аргъаж шу-
лайидарин ужуб уьмурра, 
гележегра, дициб хизан иж-
мибра шулу», - к1ури шулу, 
ужуб хизан яратмиш дап1ну, 
ярхи уьмур хъап1у ксари.

 Хизан жямяаьтлугъ би-
найин эвел вуйиганси, ин-
санвалин кьиматлувал, куль-
тура, аьдатар, буллугъвал 
ва артмиш`вал гъюбхю ва 
уьбхюрайи далил вуди гьи-
саб шула. Дици вуйивализ 
лигну, уьлкейин артмиш`вал 
мюгькам, агьалйирин дула-
нажагъ за шулу. Вари вахта-
ри уьлкейин артмиш`вализ 
душваъ яшамиш шулайи 
хизанарин  жямяаьтлугъ 
уьмриъ айи гьялназ, гью-
куматдин терефнаан дура-
рихьна вуйи янашмиш`вализ 
лигну, кьимат тувуйи ва тув-
ра. К1уруганси, инсандин 
уьмур хизандилан ккебгъру, 
хизандиъ думу ватандаш-
си дюзмишра шулу. Хизан 
– му ккунивалин булагъ, 
гьюрмат, жямяаьтлугъдин 
активный иштиракчи ву. 
Хизандин асас вазифа вуди 
гьисаб ап1уз шулу дюньяйиз 
биц1ир хуб ва думу жямя-
аьтлугъ касди тербяламиш 
ап1уб. Хизан ижмиб хьува-
ликан дидин артмиш`валра, 
гележегра асиллу вуйивал 
к1ваълан гьап1ну ккун-
дар. Инсанарихьна вуйи 
ккунивал,  гъайгъушин, 
янашмиш`валин жинивалар 
биц1ири хизандиъ аьгъю 
ап1уру.

Статистикайин улупбари-
ан мялум шулайиганси, аь-
хиримжи йисари дюньяйиъ 
бегьем дару  ва даргъру хиза-
нарин кьадар артухъ шулай-
ивали гъалабалугъ кипра. 
Гьяйифки, ихь уьлкейиъра 
думу месэла уч1ру месэлйи-
рикан саб вуди гьисаб шула. 
Гъийин деврин хайлин  жи-
гьилари сифте гъуллугънан 
дережа за ап1уб ктабгъуру, 
хъасин хизан ккебгъбакан 
фикир ап1уру. Дюньяйиз 
биц1ир хуваликан  дурари 
дицикьан фикир ап1урдар. 
Гьаци вуйиган, аьхирим-
жи йисари тешкил гъап1у 
хизанариъ анжах сар ясана 
кьюр биц1ир шулу. Думу-
т1анна савайи, аьхиримжи 
вахтари нюкгьиъ удруч1вди 
яшамиш шулайи хизанарин 
кьадар артухъ шула. Дурар, 
чиб – чпихьна вуйи мажбур-
вал адаршра, хизан тешкил 
дап1ну, аргъаж шлувалиин 
инанмиш шула. Хъа, гьяйиф, 
йиз фикриан, дициб хизан 
ижмиб даршул, гьаз гъапиш, 
регистрация адру хизан-
диъ айи жилирихьан ясана 
хпирихьан, эгер хизандиъ 
биц1иб вушра ниразивал 
гъабхьиш, удуч1вну гъягъюз 
шулу, гизафдар гъягъюрира 
ву. Дурари гьамци к1уру: 
«Йиз увухьна вуйи мажбур-
нама адариз, ккундуш гъу-

Хизандин йигъаз тялукь вуди

«Ччивар ккадарш, гьарин 
уьмур ярхиб шулдар, хизанра 

гьациб ву», - гъапнийи узуз 
албагу хизандин эйсйири…

зурза, ккундуш гъягъюрза». 
Хъа улихьдин девриъ дици 
дайи. Нюкгьиъ уч1ву гьарсаб 
хизан регистрация ап1уйи. 
Дурари хизандин жавабдар-
вал гьисс ап1уйи, хизандин 
гъайгъушнар намуслуди 
к1улиз адагъуз жафа зигуйи.  
Гьарсаб региондиъ женсове-
тар гьяракатнаъ айи. Дурари 
хизанар даргъуз гъидритуз 
вуйи ляхин заан дережайиъ 
к1ули гъабхуйи. 

Гьаму ва хизандиъ арайиз 
гъюру жара месэлйирин 
гьякьнаан гьерхбар ап1ури, 
улихьнаси саб жерге агьа-
лйирихьна илт1ик1унза. Ду-
рарин хаишниинди ччвурар 
гьюдюхну, исихъ жикъиди 
дурарин фикрар чап ап1у-
рача.

Жавгьарат. - Узу аьхю ва 
албагу хизандиъ аргъаж гъа-
хьунза. Хизандиъ баяр – шу-
барикан узу аьхюрсир вуза. 
Ургур чина сар чве вуча. Йиз 
жилирихъди сат1иди яша-
миш шули секи хьуц1ур йис 
шулайиз. Ав, хизандиъ ужу-
бра – харжибра, читинвалра, 
буллугъвалра шулу, албагу, 
чиб – чпин арайиъ гьюрмат 
айи хизан гъабхьиш,  дурар 
вари гьял ап1уз шлу месэ-
лйир ву. Аллагьди учуз велед 
хьуб кьисмат гъап1ундар. 
Сат1иди яшамиш шули сум-
ч1ур йислан ич кьюбреддин 
разивалиинди йиз жилири 
кьюрпи хпир гъахну. Гьамус 
шубур биц1ир ачуз. Жили-
рин кьюрпи хпири ва дугъ-
ан веледари аьхю гьюрмат 
ап1урзуз. Ич хизанди ислам 
диндин вари шарт1ар тамам 
ап1уру. Хизан аьхюр – би-
ц1ир аьгъяди, гьарури чаз 
табшурмиш гъап1у ляхин 
тамам ап1ури аргъаж шу-
лайич. Хизан гьарсар касдиз 
варит1ан гирамиб ву. Думу 
адру кас даришри. Ужуб, 
албагу хизандиъ аргъаж шу-
лайи касдин уьмурра ярхиб, 
сагъвалра айиб ва бахтлубра 
шулу…

Зиявутдин. – Хизан к1уру 
гафнаъ аьхю мяна а, гьяйиф-
ки, гъийин деврин хайлин 
жигьилар думу гафнан мя-
найин гъавриъ адар, ясана 
ахъузра ккундар. Дурариз 
хизан варибдин к1ул, геле-
жегдин бина вуйиб аьгъдар. 
Эгер аьгъяйиш, мукьан хиза-
нар даргъидайи, ясана хизан-
диъ ниразивалар хьидайи. 
Хизандиъ ниразивалар шлу-
валин, думу дабгъувалин 
себебар, йиз фикриан, аьхи-
рихъси жигьилари хизандин 
аьдатар уьрхюри имдрувал, 
аьхюр – биц1ирихьна вуйи 
гьюрматсузвал, жигьилари 
чпин к1ул`ин зигури, гьял 
аьгъдарди ляхин ап1увал ву. 

Саб лиг, йиз урч1вуц1ур 
йис яш дубхьнайиз. Аьхю 
хизандиъ (ич хизандиъ 11 
биц1ир айи) аргъаж гъахьир 
вуза. Аьхюрихъан хъюгъну, 
биц1ирихъна ич хизандиъ 

«Терроризмйиз - ваъ»  конкурс гъабхьну
Мялум  вуйиганси, апре-

лин  1-диан  30-диз Табасаран  
райондин АТК-йин  аппаратди 
образованияйин  управленией-
ихъди сат1иди  1-11-пи  клас-
сариъ урхурайидарин арайиъ 
«Терроризмйиз-ваъ» к1уру 
конкурс к1ули гъубхну.

Конкурсдиъ  райондин обра-
зованиейин  48  тешкилатдиан  
155  ляхин  айи.

Шиклар зигрудар 3 яшнан  
категориейиз жара             гъа-
п1нйи.

Жюрийи  9 варит1ан  ужуб  
шикил кадагъну ва гъалиб  
гъахьидариз  приздин  йишвар  
тувну.

1-4-пи классариъ  урхурайи-
дарин арайиъ  конкурсдиъ 1-пи 
йишв  Т1юргъярин мектебдиъ 
урхурайи Асият  Мирзабала-
евайиз, 2-пи йишв  Улзарин  
СОШ-диъ  урхурайи Т1агьир  

Нурмягьямедовдиз  тувну, 3-пи  
йишв  Имшнигъарин  мектеб-
диъ  урхурайи  Асият  Малла-
ражабовайи  гъадабгъну.

5-8-пи классариъ  урхурай-
идарин  арайиъ 1-пи  йишв 
Ц1урут1ларин СОШ-диъ  ур-
хурайи  Лейла Рашидовайи, 

2-пи  йишв Тин-
т1арин СОШ-диъ  
урхурайи Милана 
Идрисовайи  ва 
3-пи йишв  Ягъ-
дигъарин 1-пи 
нумрайин СОШ-
диъ урхурайи  Ди-
нара  Балаевайи  
гъадабгъну.

9-11-пи класса-
риъ  урхурайида-
рин  арайиъ  1-пи  
йишв Сиртчарин  
СОШ-диъ  урху-
райи  Саид Ших-
бабаевдиз, 2-пи  
йишв Т1аттила-
рин СОШ-диъ  ур-
хурайи  Фат1има 
Асланбеговайиз  
тувну, 3-пи  йишв  
Хючнаарин гизаф 
профилар  айи 
1-пи  нумрайин  
лицейиъ урхурайи  
Мягьяч  Рашидов-
ди  гъадабгъну.  
Табасаран район-
дин Глава Мягья-
мед Къурбановди  
гъалиб  гъахьи-
дариз ва приздин  
йишвар гъидисда-
риз грамотйир ва 
пешкешар  тувну. 

Шак адар, ми-
цисдар серенже-
мари мектебариъ 
урхурайидарин 
арайиъ  терро-
ризмйиз къаршу 
ляхин  гъабхбаъ 
аьхю йишв бису-
ру.

У. Къурбанова.

Н.Рягьимовди  
гъиву  шиклар.

Ихь ватанагьли, Табасаран 
райондин Хянягъ гъулаъ 
яшамиш шулайи Исмяил 
Къазимягьямедович Асланов  
Украинайиъ спецоперция 
мялум гъап1у садпи йигъа-
рит1ан дина  чан хушниинди 
гъушнийи ва «Вагнер» ЧВК-
йин дахилнаъди гъуллугъ 
ап1ури гъахьнийи. Исмяил 
Асланов Лисичанск, Бере-
стовой, Соледар ва Арте-
мовск терефариъ женгнан 
гьяракатариъ 2022-пи йисан 
2-пи октябриан 2023-пи йи-
сан 3-пи мартдизкьан иш-
тирак гъахьну. Гьамус думу 
багъри гъулаз дуфна.

Исмяил Къазимягьяме-
дович Асланов  1984-пи 
йисан  6-пи апрели Табаса-
ран райондин Хянягъ гъу-
лаъ бабкан гъахьну. Гъулан 
кьялан мектеб ккудубк1ну, 
думу ихь республикайиъ 
жюрбежюр тикилишариин 
лихури гъахьну. Исмяил 
Аслановдиз чан хпирихъди 
кьюр биц1ир а.

Улихьнаси Исмяил Асла-
новдиз Луганск Халкьдин 
Республикайин Глава Л.И. 

 Ихь кьягьяларикан сар

Пасечникдихьан чухсагъу-
лин кагъаз гъафну. Душваъ 
гьамцдар ц1арар дидик1на: 
«Уву, Исмяил Къазимягья-
медович, кьягьялвалиинди, 
жвув гьяйиф дарди, гъагъи 
женгнан рякъ ккадап1унва. 
Луганск Халкьдин Респу-
бликайин руководствойи 
увуз,  Урусатдин халис 
эскриз, женгнан месэлйир 
лайикьлуди тамам, Ватандиз 
лайикьлуди гъуллугъ ап1бан, 
Луганск ва Донецк Халкьдин 
Республикйирин ругариин 

Урусатдин Федерацияйин 
интересар уьрхбан аьхю 
чухсагъул мялум ап1ура».

Къайд дап1ну ккундуки, 
Исмяил Асланов Урусат-
дин Федерацияйин госу-
дарствойин ва «Вагнер» 
ЧВК-йин саб-швнуб заан 
наградайихъди лишанлу       
дап1на. Думу СВО-йин кья-
гьял иштиракчйирикан сар 
ву.

Аь. РАШИДОВ.
Шиклиъ: Исмяил Асла-

нов.

Дагъустан Республикайин ГИБДД-йин 
улупбариинди, 2023-пи йисан  8-пи майдиан 
14-пи майдиз республикайин рякъяриъ 26 
ДТП регистрация гъап1ну. Думу дюшюша-
рин натижайиъ 1 кас гъак1ну ва 40 касдиз 
зийнар гъахьну. Зийнар гъахьидарин арайиъ 
5 биц1ир а.

Гьаци, автомобилар чиб-чпиъ узди йивбан 

 Республикайин рякъяриъ
дюшюшариъ 16 касдиз зийнар гъахьну, ду-
рарин арайиъ 2 биц1ир а.

Автомобилар шилди гъярайидариин 
улуч1вбан дюшюшар 10 гъахьну, натижайиъ 
сар гъак1ну, 10-риз зийнар гъахьну, дурарин 
арайиъ 3 биц1ир а. ДТП-йирин натижайиъ 40 
транспортдин дакьат хараб гъахьну.

(СМИ).

Дагъустан Республика 
аграрный республикйири-
кан саб вуди гьисаб шула. 
Минсельхозпродди туву 
мялуматдиинди, республи-
кайиъ гъулан мяишатдин 
продукция гьясил ап1уз 
жара         дап1найи ва 
ишлетмиш`валиъ айи кев-
шанарин кьадар 4 миллион 
гектарилан зина (республи-
кайин вари сяргьятарин 86 
процент) ву.

Аьхиримжи йисари респу-
бликайиъ гъулан мяишатдин 
продукция гьясил ап1ру цир-
кларин артмиш`вал за шу-
лайиб рябкъюра. Пишекрари 
къайд ап1урайиганси, респу-
бликайин гъулан мяишатдин 
саспи цирклариъ совет уьл-
кейин девриът1ан чарвйи-
рин йикк, дюгю, бистнин 
мейвйир  артухъди  гьясил 
ап1ура, чарвйирин кьадар 
гизаф дубхьна. Ккудубшу 
йисан республикайиъ 186,4 
миллиард манатдин гъулан 
мяишатдин продукция гья-
сил гъап1ну. 2022-пи йисан 
республикайин АПК-йин 
артмиш`вализ 2094,2 мил-
лион манат бюджетдин пу-
лин дакьатар жара гъап1ну. 
Думу пулин дакьатар респу-
бликайин 1,3 агъзур гъулан 
мяишатдин предприятиейиз 
тувну, ва дурари думу дакьа-
тар гъулан мяишатдин про-
дукция гьясил ап1уз харж 
гъап1ну. Гьаму йисан гъу-
лан мяишатдин продукция 
гьясил ап1ру тешкилатариз 
кюмек вуди гьюкуматдин 
терефнаан 2,5 миллиард ма-
нат жара дап1на. Аграрйириз 

Гъулан мяишат

 Натижйир харжидар гъахьундар
туврайи льготайиинди вуйи 
кредитарин кьадарра саб-
швнуб ражари за дубхьна. 
Ккудубшу йисан республи-
кайин аграрйириз банкариан 
1,3 миллиард манат кредитар 
тувну. Льготайин кредитдин 
программайиз асас гьаму 
йисанра аграрйири ляхин 
гъабхуз планламиш дап1на.

Ккудубшу йисан респу-
бликайин консолидирован-
ный бюджетдиз АПК-йин 
тешкилатариан 1,2 миллиард 
манат налогар тувну. Думу 
улупуб 2021-пи йисант1ан 
7,8 процентдиинди артухъди 
ву. Ккудубшу йисан АПК-
йин тешкилатариъ 4655 
рабочий йишвар тешкил 
гъап1ну, гьадму гьисабнаан 
473 рабочий йишв гьамми-
шандиз вуди.

2022-пи йисан республи-
кайиъ вари сабишв`инди 
358 агъзур гектариъ наба-
татар (2021-пи йисант1ан 
12,3 агъзур гектар артухъ-
ди) гъурзну. Республикайин 
хут1лариъ удрин мягьсулар 
гьясил ап1увалра за шула. 
Ккудубшу йисан удрин мягь-
сулар гъурзу 168 агъзур гек-
тар хут1лариан - 465 агъзур 
тонн дяхин уч   гъап1ну 
(бегьерлувал гьарсаб гекта-
рилан кьялан гьисабниин-
ди 27,9 центнер), гьадму 
гьисабнаан 215 агъзур тонн 
чвлин мягьсулар, 250 агъзур 
тонн хьадан мягьсулар уч 
гъап1ну. Дюгю убзру хут1ла-
рин кьадарра артухъ ап1ура. 
2022-пи йисан дюгю гъубзу 
31,3 агъзур гектар хут1лари-
ан 129,1 агъзур тонн (гьар-

саб гектарилан бегьерлувал 
кьялан гьисабниинди 42,1 
центнер) дюгю уч гъап1ну. 
Гьаму йисанра гьадму кьа-
дар хут1лариъ дюгю дубзна 
ва 135 агъзур тонндихьна 
дюгю уч ап1уз планламиш 
дап1на. Гьарисан республи-
кайин бистнариъ бистнин 
мейвйирин заан бегьер уч 
ап1ура. Гьаци, ккудубшу 
йисан республикайин 30,3 
агъзур гектар бистнариан 
1110,6 агъзур тонн (гьар-
саб гектарилан 364,8 цент-
нер) бистнин мейвйир уч               
гъап1ну. Республикайиъ 
бистнин мейвйирин тумар 
гьясил ап1ру тешкилатра 
тешкил ап1бан ва гьяракат-
наъ ипбан месэлара гьял 
дап1ну ккуниваликан га-
фар-ч1алар ап1ура. Ерийин 
тумар гьясил  ап1уз респу-
бликайиъ гьавайин шараитар 
ужудар ву.

Республикайиъ гизаф йи-
сарин гъелемар кивувал-
ра гьарисан артухъ шула. 
Ккудубшу йисан 1158 гек-
тариъ, гьадму гьисабнаан 
368 гектариъ ухди бегьер 
тувру йимишдин багъар 
итну (ухди бегьер тувру 
багъарин кьадар 3900 гектар 
ву). Гьамусяаьтна республи-
кайиъ вари сабишв`инди 28 
агъзур гектариъ йимишдин 
багъар а, гьадму гьисабнаан 
23 агъзур гектариъ бегьер 
туврудар. 2022-пи йисан ре-
спубликайиъ 210 агъзур тонн 
йимишар уч гъап1ну. Гьаму 
йисан 650 гектариъ йимиш-
дин багьар итуз планламиш 
дап1на, гьадму гьисабнаан 

250 гектариъ ухди бегьер 
туврудар. Думут1анна са-
вайи, аьхиримжи йисари 
республикайиъ 2623 гекта-
риъ хифран ва аьмлюхъин 
гьарар кивну.

Удобренйирикан улхуруш, 
аьхиримжи шубуд йисан-
дин арайиъ республикайин    
хут1лариин удобренйир ала-
хьувал 54 процентдиинди 
артухъ гъабхьну. Мисал-
наз, ккудубшу йисан респу-
бликайин хут1лариин 13,9 
агъзур тонн, хъа 80 агъзур 
гектар хут1лариин 1,5 мил-
лион тонн органикайин удо-
бренйир алахьну.

Ккудубшу йисан респу-
бликайин аграрйири вари 
сабишв`инди 309 аьдад (668 
миллион манатдин) гъулан 
мяишатдиъ ишлетмиш ап1ру 
техника масу гъадабгъну. 
Думу улупуб 2021 – пи йи-
сант1ан хайлинси артухъди 
ву. Гьаму йисан гъулан мяи-
шатдиз лазим вуйи техника 
масу гъадабгъуз 750 милли-
он манат харж ап1иди.

Республикайиъ мал – 
къара уьбхювалин ляхинра 
заан дережайиъ а пуз шулу. 
Мисалназ, ккудубшу йи-
сан республикайиъ вари 
сабишв`инди 939 агъзур 
к1ул аьхю малар, гьадму 
гьисабнаан 473 агъзур хюни, 
4696 агъзур чарва ва ц1игь, 
4072 агъзур шюхъ айи. Гьа-
ци, ч1иви гъагъ гьисабназ 
гъадабгъиган, ккудубшу 
йисан республикайиъ 265,6 
агъзур тонн малин ва къуша-
рин йикк, 940,1 агъзур тонн 
никк (гьарсаб хюндиккан 

4045 кг), 14,5 агъзур тонн 
хьа, 234,8 миллион аьдад 
муртйир гьясил гъап1ну. 
Мал – къарайиз хайлин фер-
мйир тикмиш гъап1ну.

Гьаму йисан республи-
кайиъ бистнин мейвйир 
ва дюгю гьясил ап1уз 400 
миллион манат федералин 
субсидйир тувиди. Хьадан 
убзувализра республикайин 
аграрйири асас фикир тувра. 
Гьаму йисан 225 агъзур гек-
тариъ хьадан тумар урзиди. 
Хьадан убзувалин кампа-
ния магьа аьхирихъна гъю-
ра. Аграрйири планламиш                        
дап1найи вари ляхнар к1у-
лиз адагъура. Мисалназ, 
гьаму йисан тахил ва хар 
жюрейин набататар 70 агъ-
зур гектариъ, мал – къарайиз 
ук1ар 136 агъзур гектариъ, 
технический набататар 7,2 
агъзур гектариъ, картфар 
20,5 агъзур гектариъ, бист-
нин мейвйир 43,1 агъзур гек-
тариъ, бахчайин набататар 
– 8,5 агъзур гектариъ урзуз 
планламиш дап1на. Гъулан 
мяишатдин жара месэлйир 
гьял ап1базра фикир тувра.

Аьхиримжи йисари ихь 
республикайиъ гъулан мя-
ишатдин циркил ужуйи ар-
тмиш шулайивал рябкъюра. 
Гьаму йисанра, эгер гьавай-
ин шараитар ужудар гъа-
хьиш,  республикайин агра-
рйири чпиз айи кевшанариан 
мейвйирин заан бегьер уч 
ап1уз планламиш дап1на.

Чапдиз гьязур гъап1ур 
гъулан мяишатдин 

отделин редактор 
Угълангерек 

АЬБДУЛКЕРИМОВА 
ву. 

«Ччивар ккадарш, гьарин уьмур ярхиб шулдар, хизанра 
гьациб ву», - гъапнийи узуз албагу хизандин эйсйири…

аргъаж шулайи биц1идариз 
гьаригъан чпи тамам дап1ну 
ккуни ляхин аьгъяйи. Абйир 
– бабари дурариз думу ля-
хин саб ражари табшурмиш 
ап1уйи, сарун гафкьан к1ур-
дайи. Баяр –шубари чпиз 
туву табшуругъ гьаригъ-
ан тамам ап1уйи. Мисал-
наз, узу гьаригъан гурдахъ                  
гак1влар гьадат1ну, пичрахъ-
на хури, думут1анна савайи, 
кми –кмиди ярквраз гъеерц-
цу гак1вларизра гъягъюри 
шуйза. Тмунури ччилариз, 
к1арариз, сари шюхъяриз, 
аьхю шубари мал – къарайиз 
хъайивал, хулан марццишин, 
убччуб – жибк1уб ап1уйи. 
Хяр – хут1ил, кьюрдуз ярк-
враан гак1влар гьязур ап1ру-
ганра абйир – бабарихъди 
гьаммишан баяр – шубар 
хъади шуйи. Ич гагайи учуз 
гьамци к1ури шуйи: «Би-
ц1иди имидит1ан хулан, 
хизандин гъайгъушнаъ хьуз, 
гъайгъу зигуз дудрубгъиш, 
аьхю гъахьиган, дубгъуз 
хьибдарчвухьан. Думуган 
ичв хизан инсанарин жер-
гейиан адабхъиди. Думуган, 
учвканси, учканра аьйиб 
ап1иди. Фунуб ляхин вушра 
аьгъяди, ляхнин гъавриъ 

ади гъабхьиш, дицир касдиз 
дуланажагъдиъ дицикьан чи-
тинвалар алахьидар». Думу 
гьаци хьузра ву. Ярквраъ 
гак1ул алдабт1узра, хяр 
убшвузра, мал – къарайиз 
хъайивал ап1узра аьгъяди 
ккунду. Хъа гъийин деврин 
99 процент баяр – шубариз, 
гьеле гъулариъ яшамиш 
шулайидаризра кмиди, узу 
зиихъ ктуху ляхнар тамам 
ап1уз аьгъдар, ясана дура-
рихьан шулира дар. Улихьна 
йисари кьюрд улубкьайиз 
бистан рибккуз гьязурлугар        
гъап1нийча. Узухъди яша-
миш шулайи йиз бай мялим-
ди лихура. Узу дугъаз гьам-
мишан гьамци к1ури шуйза: 
«Жан бай, уву сарди бистан 
рибккуз мягъян. Миржибпи 
классдиъ урхурайи аьхю 
бай авуз. Думура хъади гъа-
рах. Дугъазра бистан риб-
ккуз улупну ккунду».  Хъа 
йиз бали гьамци гъапнийи: 
«Аьхю гъахьиган, дугъу 
бистан рибккуз дубгъиди». 
Гьаци гъапнушра, дугъу чан 
бай бистниз хъади гъуш-
нийи. Хъудругъарва, бализ 
лапатка фици хилиъ бису-
руш, аьгъдайи, лапаткайиз 
лик йивури рибккбакан гье-
ле улхурира дарза. Дюнья 

гьаммишан сабси гъубзруб 
дар. Инсан вари деврариз 
гьязурди духьну ккунду. Хъа 
гьамусяаьтна аргъаж шулайи 
живанарин арайиъ читин 
йигъаз гьязурди вуйидарин 
кьадар лап ц1иб ву. Дурарин 
хилиъ гьамус лапаткайин, 
ек1вун, ручкайин, китабдин 
ерина телефон, интернет 
а. Гьадди дурарин гележег 
гизаф кьяляхъ йивура. Дици 
вуйивалин гъавриъ адру 
ясана ахъуз даккни абйир – 
бабариин мюгьтал шулза…

 Муфрижат. – Хизандикан 
фу пузахъа? Гъийин девриъ 
тяриф ап1уз шлу хизан улу-
пуб гизаф читин ляхин ву. 
Биц1идар аьхюдарихъ, хпир 
жилирихъ, жилир хпирихъ 
хъпехъури имдар. Хизан-
дин бюджетдикан улхуруш, 
гьарури чав гъазанмиш гъа-
п1уб чан жибаъ ву. Думу 
месэлайин гьякьнаан хай-
лин хизанариъ ниразивалар 
арайиз гъюру. Улихьдин 
девриъ дици шулдайи. Хи-
зандиъ сар аьхюр хизандин 
к1ул шуйи. Дугъу хизанди 
гъазанмиш гъап1у дакьатар 
вари хизандиз мянфяаьтлу-
ди ишлетмиш ап1уйи. Узуз 
сар дуст дишагьли азуз. 
Дугъу медицинайиъ ляхин 

ап1ура. Дугъаз шубур байна 
швушв а. Чахъди яшамиш 
шулайи байра, швушвра, чан 
жилирра, гьюкуматдин лях-
нариъ лихури, маважиб адаб-
гъурайидар ву. Хъа хулан 
гъайгъушнар сар гьаму йиз 
дуст дишагьлийи гъазанмиш 
гъап1убдиинди ап1ури, ду-
рарин хайлин йисар гъахьну. 
Имбудари чпин маважибар 
чпиз ккунибси харж ап1уйи. 
Гьамус йиз дустру хулаъ 
хизандин улихь гьамциб 
месэла дивну: «Ухьу вариди 
маважиб адабгъурахьа, хъа 
хизандин игьтияжариз сар 
узу харж ап1ураза. Гьаци 
вуйиган, гъийин йигъланми-
на гьар вазли гьарури ухьуз 
ип1рубдиз пул уч дап1ну 
ккунду». Мициб месэла хи-
зандин имбу членариз  кьа-
бул гъабхьундайи, хъа чара 
адрудари пул тувуз хъюгъ-
нийи. Мициб аьгьвалат айи 
хизандиз аьдати хизан пуз 
шулин? Ваъ, даршул. Йиз 
фикриан, хизандиъ саб гаф, 
саб бюджет, вариди сат1иди 
ляхин ап1увал духьну ккун-
ду. Ари гьаддиз узу хизан 
к1арза. Ихь аьхюдари гьам-
ци к1ури шулу: «Гадарикк 
ккит1найи йицари сабди 
минди, тмунубди тинди зи-

гури гъабхьиш, гад шлуб 
дар». Хизанра ва хизандиъ 
шлу жара ляхнарра гьаци 
ву. Хизандиъ баяр – шубар 
тербияламиш ап1бакан улху-
руш, гъийин девриъ аьхюну 
пай хизанариъ абйир – баба-
ри баяр – шубар ваъ, хъа баяр 
– шубари абйир – бабар тер-
биялмиш ап1ура. Саризра 
жиниб дар, абйир – бабари 
мап1ан гъапиб баяр – шу-
бари ап1ура, чпиз ккунибра 
баяр – шубари абйир – баба-
риз тамам ап1уз гъитра. Му 
месэлайин гьякьнаан гафар 
– ч1алар ап1рушвахь абйир 
– бабарин к1уруб саб гаф ву: 
варидин баяр – шубар гьамц-
дар вуда. Хъа вариди гьаци 
к1ури гъабхьиш, дурариз 
тербия тувуз фици хьибди?...

Гьарисан 15-пи майди хи-
зандин йигъ къайд ап1ури 
аьдатнаъ абхъна. Гьаму йи-
санра думу йигъ ихь уьлкей-
иъ къайд гъап1ну. Хизандин 
йигъахъди ихь газат урхру-
дар тебрик ап1ури, дурарин 
хизанариз хушбахтвал хьуб 
ккун ап1урахьа.

 Угълангерек 
АЬБДУЛКЕРИМОВА, 

отделин редактор. 

Праздник спорта, посвя-
щенный 78-летию Великой 
Победы, организованный 
администрацией района, 
продлился с 1 по 9 мая. Вни-
манию зрителей были пред-
ставлены соревнования по 
различным видам спорта: 
футболу, волейболу, настоль-
ному теннису, борьбе, шаш-
кам и шахматам.

9 мая, в День Победы, в 
спорткомплексе им. Мирзы 
Калукского финальными мат-
чами по волейболу и церемо-
нией награждения, заверши-
лись традиционные районные 
«майские» соревнования.

Интерес ценителей интел-
лектуальных видов спорта 
вызвали турниры по русским 
шашкам и шахматам. Ша-
шечную корону разыграли 
«вечные» соперники Исмаил 
Исмаилов из Хучни и Зиявут-
дин Хаирбеков из Ничраса. 
На этот раз сильнее оказался 
Исмаил Исмаилов. На третьем 
месте Тимур Касимов из Тура-
га. Что касается шахмат, то не 
встретил достойного сопро-
тивления Магомед Рамазанов 
из Акка, набравший 7 баллов 
из 7 возможных. По 5 очков 
набрали Замир Гюлов из Чу-
лата и Магомед Мукаилов из 
Ничраса. По дополнительным 
показателям выше оказался 
Замир Гюлов.

Наибольшее количество 
комплектов медалей было ра-
зыграно в поединках по борь-
бе. Соревнования проводились 
по 16 весовым категориям. 
Помимо индивидуальных до-
стижений были отмечены и 
командные.

Традиционным внимани-

Дактилоскопия - это полу-
чение информации об особен-
ностях строения папиллярных 
узоров пальцев рук человека 
и его личности путем снятия 
отпечатков пальцев. Ее цель 
- идентификация личности че-
ловека. Ведь отпечатки пальцев 
- это «паспорт», который не по-
теряешь и не забудешь. Папил-
лярные линии на подушечках 
пальцев создают неповторимый 
рисунок. Их не изменишь, не 
сотрешь, не подделаешь. Люди 
опасных профессий - пожар-
ные, спасатели, военные - про-
ходят дактилоскопическую 
регистрацию в обязательном 
порядке.

Федеральным законом «О 
дактилоскопической регистра-
ции в Российской Федерации» 
от 25 июля 1998 г. № 128-ФЗ 
предоставлено право добро-
вольного прохождения дакти-

Дактилоскопическая регистрация поможет в минуту опасности 

Определились победители соревнований, приуроченных ко Дню Победы

лоскопической регистрации 
всем российским гражданам. 
Добровольная дактилоскопи-
ческая регистрация - личное 
волеизъявление граждан. Она 
не затрагивает конституцион-
ные права и свободы, не пред-
ставляет никакой опасности для 
здоровья и жизни человека.

Процедура добровольного 
дактилоскопирования очень 
важна. Ведь каждый из нас 
ежедневно пользуется услуга-
ми общественного транспорта, 
бывает в местах большого 
скопления людей. Никто не 
застрахован от опасных жиз-
ненных ситуаций, в которых 
необходимо установить лич-
ность человека и оказать ему 
помощь. В жизни происходит 
масса неприятных ситуаций, 
когда люди теряют память, ста-
новятся жертвами несчастных 
случаев, и установить личность 

без документов невозможно. В 
такой ситуации неоценимую 
помощь может оказать име-
ющаяся дактилоскопическая 
информация. Отпечатки паль-
цев, которые хранятся в единой 
базе данных, помогут опознать 
человека в случае трагедии: 
взрыва, пожара, военных кон-
фликтов, катастроф, стихийных 
бедствий, несчастных случаев. 
А таким категориям граждан, 
как люди преклонного возрас-
та, недееспособные граждане, 
дети, которые в силу состоя-
ния здоровья или возраста не 
могут назвать свои данные, 
адрес жительства, дактилоско-
пирование просто необходимо. 
Дактилоскопическая регистра-
ция прежде всего важна для 
самих граждан и проводится в 
их интересах.

Проведение добровольной 
дактилоскопической регистра-

ции - процедура несложная и 
занимает всего несколько ми-
нут. Основанием для ее прове-
дения является письменное за-
явление установленной формы, 
которое подается в миграцион-
ный пункт ОМВД России по 
Табасаранскому району. Также 
необходим паспорт, свидетель-
ство о рождении - для лиц, не 
достигших 14-летнего возраста, 
документы об установлении 
опеки или попечительства - для 
опекунов и попечителей несо-
вершеннолетних. Дактилоско-
пическая регистрация мало-
летних, несовершеннолетних и 
лиц, признанных в установлен-
ном порядке недееспособными 
или ограниченных судом в 
дееспособности, проводится 
по письменному заявлению и 
в присутствии их родителей, 
опекунов и попечителей. Граж-
данину по его просьбе выдается 

справка о проведении добро-
вольной государственной дак-
тилоскопической регистрации.

Дактилоскопическая инфор-
мация, в том числе персональ-
ные данные о гражданине, по-
зволяющие идентифицировать 
его личность, являются конфи-
денциальной информацией, до-
ступ к которой ограничивается 
в соответствии с Федеральным 
законом "О персональных дан-
ных" от 27 июля 2006 года № 
152-ФЗ. При желании любой 
гражданин может обратиться 
с заявлением об уничтожении 
его дактилоскопической ин-
формации.

Начальник 
миграционного пункта 
отдела МВД России по 

Табасаранскому 
району подполковник 

полиции 
Р.У. Умалатов.

ем зрителей  пользовались 
соревнования по футболу и 
волейболу. Групповые матчи 
начались еще в начале мая, 
а решающие поединки  уже 
8-9 мая. Футбольное золото 
завоевали мастера из Ягдыга, 
которые в упорном матче в 
серии пенальти одолели со-
перников из Гюхряг- Гурика. 
Третье место у футболистов 
из Хучни.

Кульминацией «майских» 
соревнований стал финаль-
ный матч по волейболу между 
командами селения Кужник и 
Бухнаг. Захватывающий по-
единок завершился победой 
бухнагцев со счетом 2:1, на 
третьей ступени пьедестала 
волейболисты из Гуминского 
сельсовета.

«В последние годы в разных 
населенных пунктах района 
были открыты десятки совре-
менных многофункциональ-
ных спортивных площадок. У 
молодежи появилась возмож-
ность заниматься любимыми 
видами спорта буквально на 
пороге собственного дома. И 
мы видим результат: с каждым 
годом появляется все больше 
самобытных футбольных и 
волейбольных команд, ко-
торые радуют своей игрой 
зрителей»,- отметил на цере-
монии награждения Магомед 
Курбанов.

Победители и призеры по 
всем видам спорта, которые 
входили в программу «май-
ских» соревнований были от-
мечены дипломами, медалями 
соответствующих степеней и 
ценными подарками.

А. ИСАЕВ.
Фото Н. РАГИМОВА.

Ватандин Аьхю дявдин 
йисари, Гъалибвал гъазан-
миш ап1бак пай киври, вари 
уьлкейин жигьиларси, ихь 
райондин гъулариъ айи жи-
гьиларра дявдин женгариъ 
гъахьну. Гъулан мяишат-
дин ляхнар тамам ап1уб 
яшлу жилариин, яшнакк 
ккудруркьу баяр – шуба-
риин ва дишагьлийириин 
алабхъну. Думут1анна са-
вайи, дишагьлийир гъанавар 
риккуз, аэродромар тикмиш 
ап1уз гъягъюри гъахьну. 
1942 – пи йисан ихь район-
диан 830 дишагьли гъана-
вариин лихури гъахьну, хъа 
дяви ккебгъну ккудубк1айиз 
душвариин лихури гъахьи 
агьалйирин  кьадар кьюд 
агъзурилан зина гъабхьну. 
Думу йисари жилижвувар 
вари дявдин женгариз, душ-
мандихьан Ватан уьбхюз 
гъушиган, улихь – к1улихь 
ляхин ап1уб, бажаранвал 
кайи, ляхниан к1ул адаб-

Ихь тарих

Дишагьлийин аьхю гьунар

Улихьна йигъари рай-
ондин администрацияйин 
актовый залиъ «Табаса-
ран район» МР-ин Глава 
Мягьямед Къурбановдин 
регьберваликкди райондин 
образованиейин тешкила-
тарин руководителарихъди 
совещание гъабхьнийи.

Совещаниейиъ 2022-
2023-пи урхбан йисан рай-
ондин мектебариъ урху-
райидарин 24 предметдиан 
олимпиадйирин мектебдин, 
муниципалин, региондин ва 
Вариурусатдин этапдиъ гъа-
занмиш гъап1у натижйирин 
гьякьнаан УО-йин ИМЦ-
йин заведующий Зумрият 
Мягьямедовайи гъапнийи. 
Мектебдин этапдиъ 4-11-пи 
классариъ урхурайи 6304 
бай – риш, муниципалин 
этапдиъ 7-11-пи классарин 
1232 урхурайир иштирак 
гъахьну. Гьадрарикан 52 
урхурайир гъалиб гъахьну, 
хъа 227-ри приздин йишвар 
гъазанмиш гъап1ну. 

Олимпиадйириъ иштирак 
гъахьидарин арайиан вари-
т1ан заан улупбар райондин 
Гимназияйиъ, Хючнаарин 
2-пи нумрайин кьялан мек-
тебдиъ ва Хючнаарин гизаф 
профилар айи 1-пи нумрай-
ин лицейиъ урхурайидари 
гъазанмиш гъап1ну. 

Республикайин олимпиа-
дйириъ Т1аттларин кьялан 
мектебдин 11-пи классдиъ 
урхурайи Луиза Абакаро-
вайи биологияйиан, Хюч-
наарин гизаф профилар айи 
1-пи нумрайин лицейин 
10-пи классдиъ урхурайи 
Аьбдул Къурбановди эко-
логияйиан, 5-пи классдиъ 
урхурайи Хадижа Раши-
довайи  математикайиан 
приздин йишвар гъазанмиш 
гъап1ну. 

СВО – йин игитарин 
жергейиан

Украинайиъ к1ули гъяб-
гъюрайи спецоперацияйиъ 
гъуллугъ ап1урайи хайлин 
жигьилар, улупурайи гьу-
нарариз лигну, гьюкуматдин 
терефнаан лишанлу дап1на. 
Гьадрарин арайиъ Сяид Ра-
мазановра а.

Сяид Рамазанович Рама-
занов ихь райондин Хуст1ил 
гъулаъ аьхю ва албагу хизан-
диъ бабкан гъахьну. Багъри 
гъулан кьялан мектеб кку-
дубк1у жигьил, жюрбежюр 
ляхнар тамам ап1ури, абйир 
– бабариз кюмек ап1ури 
шуйи. Хъа гъул`ан чан тай 
сар – швнур жигьили РФ 
–йин Яракьлу Кьувватариъ 
гъуллугъ ап1уз контракт 
гъибик1иган, му жигьилин-
ра Ватан уьбхрударин жер-
гейиъ уч1вуз кьаст гъабхьну. 
Гьаци, 2016 – пи йисан  Сяид 
Рамазановди Чечен  Респу-
бликайиъ мотострелковый 
полкнаъ гъуллугъ ап1уз 
хъюгъну. Душваъ ротайин 
водитель – заправщикди 
лихуйи. Украинайиъ спец-
операция ккебгъу садпи 
йигъланмина чав гъуллугъ 
ап1урайи мотострелковый 
полкнахъди мугъу душваъ 
гъуллугъ ап1ура. Контрак-
тдиинди гъуллугъ ап1уз 
хъюгъю садпи йигъарилан-
мина зегьметниин юк1в 
алди, фунуб ляхинра к1у-
лиз адабгъури вердиш гъа-
хьи  му жигьили намуслу 
гъуллугъниинди чав ляхин 
ап1урайи частнаъра, коман-
дирарин арайиъра гьюрмат 
гъазанмиш дап1на. Саб – 
швнубан гафариинди ва 
Чухсагъулин кагъзиинди му 
гьевеслу         гъап1нийи. Гьа-
мус спецоперацияйиъра му 
ургру – ктатру материалар 
хъирк1ру машиндихъ лиху-
ра. Мугъан метлеб женгнан 
юлдшарихьна вахтнаъди 
дурар хъуркьуб ву. Дурар 
хъирк1райи вахтна му чан 
КаМАЗ машиндихъди саб – 
швнуб ражари душмандин 
йивбарикк ккахъну, дура-

риккан ккут1урччвну, хъа 
аьхиримжи ражари душман-
дин техникайи саб – швнуб 
тонн убгруб гъабхурайи 
мугъан машиндиз, душвахь 
душмандихъди женгнаъ 
айи техникайиз хат1йир, 
женгнан юлдшариз ва мугъ-
аз чазра, парйир куркьну, 
зийнар гъахьну. Чазра зиян 
дубхьнашра, му игит бай 
улдудугди, гьяракатниинди 
юлдшарин техникара чан 
КаМАЗдихъ  хъибт1ну, юлд-
шарра итну, хъч1юбхюри, 
хат1асуз йишвахьна гъубхну. 
Сяид Рамазановдин дициб 
к1убанвалиинди саб – швнуб 
тонн убгруб айи КаМАЗ, 
жара техника душмандин хи-
лиъ абхъундар ва сар – швнур 
эскер аьжликкан гъюрхну. 
Дициб игитвализ ва к1убан-
вализ лигну, Сяид Рамаза-
нов Жуковдин ччвурнахъан 
вуйи медалихъди лишанлу       
гъап1ну. Улихьна йигъа-
ри Сяид Рамазанов  багъри 
гъулаз абйир – бабарихьна, 
хизандихьна 10 йигъазди от-
пускдиз гъафну (дугъаз чан 
хпир Сурижатдихъди 3 би-
ц1ир а). Гьамус мугъу хъана 
Украинайиъ к1ули гъябгъю-
райи спецоперацияйиъ  гъул-
лугъ ап1ура. Гъит, му спец-
операция вахтниинди ихь 
гъалибвалиинди аьхирихъна 
дуфну, гьарсар жигьил сагъ – 
саламатди чпин абйир – баба-
рихьна, хизанарихьна гъюру 
агьларикан ишри.

 Фарзилат
 РАЖАБОВА.

гъуз удукьру дишагьлийириз 
табшурмиш ап1ури гъахь-
ну. Гьадму йисари Хючна 
гъул`ан дявдин женгариз 60 
кас гъушну, гьадму гьисаб-
наан мектебдин мялимар, 
колхоздин председатель, 
гъулан советдин председа-
тель ва хайлин жарадар чпин 
хушниинди гъушну. Дурар 
дявдиз гъушиган, Хючна 
гъулан Дмитровдин ччвур-
нахъ хъайи колхоздин пред-
седателди ва гьацира  гъулан 
советдин председателин 
вазифйирра тамам ап1ури 
Хючна гъулан агьали Айна 
Рягьимовна Къурбанова ли-
хури гъахьну. Колхоздиъ 
ляхин ап1рударра асас пай 
дишагьлийир, яшлу жилар 
ва живан баяр – шубар гъахь-
ну. Вари ляхнар хилихъди 
тамам ап1ури, дурари думу 
йисари урзру хут1ларин кьа-
дарра яркьу, культурйирра 

артухъ гъап1ну. 1942 – пи 
йисан Айна Къурбановайин 
дирбаш`валиинди, тешкил-
лувалин ляхин аьгъювалиин-
ди, Дмитровдин ччвурнахъ 
хъайи колхоз райондиъ ул-
хьан жергйириъ айи кол-
хозарин арайиъ гъабхьну. 
Хъа Дагъустан фронтдин 
сяргьятарин ц1арнан ба-
гахь дубхьна к1уру хабрар 
хьпахъан гъанавар риккуз 

бригадйир тешкил ап1уз 
хъюгъиган, Дмитровдин 
ччвурнахъ хъайи колхозди 
зегьметнан фронтдиз хай-
лин  зегьметкешар гьаъну. 
Дурари К1ежхиъ, Избер-
башдиъ, Хасавюртдиъ, Баба-
юртдиъ, Къизлариъ гъанава-
риин ляхин ап1ури гъахьну. 
Зегьметнан фронтдиъ ужуб 
зегьмет зигбаз лигну,  Уьру 
Армияйин командованией-
ин терефнаан Дмитровдин 
ччвурнахъ хъайи колхоз ли-
шанлу гъап1ну.

Думу йисарин инсанар 
йигъ – йишв дарпиди лях-
ниин шуйи. Гьациб зегьмет-
ниинди, гьарсари чахьан 
шлуб, удукьруб вари та-
мам ап1ури, Гъалибвалик 
пай кивуйи. Дмитровдин 
ччвурнахъ хъайи колхоздин 
зегьметкешари думу йисари 
фронтдиз 120 тонн дяхин, 25 
тонн йикк, 500 килограмм 

ччим, 300 килограмм марчча-
рин нис, 750 килограмм хьа, 
3 агъзур жут ат1нар, жюрбе-
жюр шейэрин 150 посилк1а 
хътаъну. Сяргьятар уьрхбан 
тикилишариз гъулан кол-
хозникари 350 агъзур манат 
пулра хътап1ну. Думу йисари 
Айна Къурбановайи гъизигу 
намуслу зегьмет гьюкуматдин 
терефнаанра лишанлу     да-
рап1ди имдар – думу «Ватан-
дин Аьхю дявдин 1941 – 1945 
– пи йисари гъизигу марцци 
зегьметназ лигну» медалихъ-
ди лишанлу гъап1ну. Ватан 
ва халкь бадали думу гъагъи 
йисари ихь аьхю наслари 
гъизигу зегьмет ихь уьлкейин 
тарихдиан кт1убшвуз шлуб 
дар. Гьациб зегьметниинди 
ихь аьхю наслари Аьхю Гъа-
либвал, к1ул`ин ислягь зав 
гъазанмиш   гъап1ну. Дурарин 
гьунарар ухьу гьарган к1ваъ 
уьрхюз, насларизра аьгъю 
ап1уз буржлу вухьа.

 Ф. РАЖАБОВА.

 Образование

 Месэлйириз гъилигнийи, 
натижйир гъивнийи

Бабан ч1ал ва литература 
предметдиан республикай-
ин олимпиадайиъ райондин 
мектебариан 4 урхурайир 
гъалиб гъахьну. Гьадрари-
кан гьисаб шулу Милена 
Ибрагьимова (9-пи класс) 
-  Къужникарин кьялан 
мектеб, Сельма Шябанова 
(10-пи класс) – Хянгъярин 
кьялан мектеб, Къиста-
ман Аьлимирзаева (10-пи 
класс) – Хюрккарин кьялан 
мектеб, Залина Мягьрамова 
(10-пи класс) – Дарвгъа-
рин 1-пи нумрайин кьялан 
мектеб. 

Доклад гьял ап1ури, 
райондин Глава Мягьямед 
Къурбановди гъапнийи: 
«Урхурайидари олимпиа-
дйириъ гъазанмиш гъап1у 
хъуркьувалар урхурайида-
ринси, мялимаринра хъур-
кьувал вуди гьисаб шулу. 
Думут1анна савайи, олим-
пиадйириъ гъазанмиш гъа-
п1у хъуркьувалар, ЕГЭ-йиз 
гьязурлугвалин саб пайра 
вуди гьисаб ап1уз шулу».

 Кьюбпи месэлайиан 
Хючнаарин гизаф профилар 
айи 1-пи нумрайин лицей-
ин, райондин Гимназияйин, 
Хянгъярин ва Хючнаарин 
2-пи нумрайин кьялан мек-
тебарин руководителарин 
отчетар вуйи. Дурарикан 
мартдин аьхириъ гъабхьи 
совещаниейиъ райондин 
главайи, Къужникарин, 
Курккарин, Пилгъарин ва 
Чвулт1арин кьялан мекте-
бариъ урхурайидарин 2021-
2022-пи урхбан йисан ЕГЭ 
тувбаан республикайин 
рейтингдиъ зяиф улупбар 
хьувализ лигну, думу мек-
тебарин мялимарихъди се-
минарар тешкил ап1уб, ма-
стер-классар гъахуб т1алаб 
гъап1нийи. Чпи к1ули гъуху 

семинарарикан, мастер – 
классарикан,  чпи гъушу 
мектебарин гьялнакан узу 
зиихъ къайд гъап1у обра-
зованиейин тешкилатарин 
руководителари ктибтнийи.

«Гъийин девриъ образо-
ваниейин цирклиъ т1алабар 
аьхюдар ву. Жюрбежюр 
олимпиадйириз урхурайи-
дар гьязур ап1бан бадали, 
урхбан йис ккебгъу йигъ-
ланмина предметникар 
– мялимарира, классдин 
руководителарира лазим 
вуйи къайдайиъди ляхин 
дубхну ккунду. Гьелбетда, 
мектебдин руководителира 
урхурайидар олимпиадйи-
риъ, конкурсариъ иштирак 
хьувализ, приздин йишвар 
дисувализ дериндиан фи-
кир туври духьну ккунду. 
Аьгъюваларин ери зяифди 
вуйи мектебариъ мялимариз 
методикайин кюмек тувуб 
лазим шулу. Гьаци гъаб-
хьиш, гъюру урхбан йисан 
урхурайидари ужудар нати-
жйир улупиди», -  гъапнийи 
Мягьямед Къурбановди. 

Совещаниейин аьхириъ 
райондин главайи, олим-
пиадйирин муниципалин 
этапдиъ гъалиб гъахьи ва 
приздин йишвар гъадагъу 
урхурайидарин кьадарназ 
лигну, варит1ан улихь хьайи 
10 мектебдин руководите-
лар лишанлу ап1уб, думу 
олимпиадйириъ гъалиб 
гъахьи ва приздин йиш-
вар гъазанмиш гъап1у ва 
республикайин олимпиа-
дйириъ иштирак гъахьи 9 
урхурайириз Мягьячгъала 
шагьриз гьаваиди экскурсия 
тешкил ап1уб табшурмиш 
гъап1нийи.

Фарзилат 
РАЖАБОВА.

П р е в ы ш е н и е 
габаритов Наказание, если нет разрешения Наказание, если есть разрешение

не более 10 см
Водители: 1 000 - 1 500 рублей
Должностные лица: 10 000 - 15 000 рублей 

Юридические лица: 100 000 - 150 000 рублей

Водители: 1 000 - 1 500 рублей
Д о л ж н о с т н ы е  л и ц а : 

1 0  0 0 0  -  1 5  0 0 0  р у б л е й 
Ю р и д и ч е с к и е 
лица: 100 000 - 150 000 рублей

от 10 до 20 см Собственник (владелец) транспортного 
средства: 250 000 рублей

С о б с т в е н н и к  ( в л а д е л е ц ) 
транспортного средства: 200 000 ру-
блей

от 20 до 50 см Собственник (владелец) транспортного 
средства: 350 000 рублей

С о б с т в е н н и к  ( в л а д е л е ц ) 
транспортного средства: 300 000 ру-
блей

более 50 см Собственник (владелец) транспортного 
средства: 400 000 рублей

С о б с т в е н н и к  ( в л а д е л е ц ) 
транспортного средства: 400 000 ру-
блей

Новая таблица штрафов для тяжеловесных транспортных средств
Превышение 
массы или 

нагрузки на ось
Наказание, если нет разрешения Наказание, если есть 

разрешение

от 10 до 20 % Собственник (владелец) транспортного 
средства: 250 000 рублей

С о б с т в е н н и к  ( в л а д е л е ц ) 
транспортного средства: 200 000 ру-
блей

от 20 до 50 % Собственник (владелец) транспортного 
средства: 350 000 рублей

С о б с т в е н н и к  ( в л а д е л е ц ) 
транспортного средства: 300 000 ру-
блей

Вниманию перевозчиков!
С 14 апреля   2023 года вступил в силу Федеральный закон от 03 апреля 2023г. 

№ 103-ФЗ "О внесении изменений в статьи 12.21.1 и 23.1 Кодекса Российской 
Федерации об административных правонарушениях".

Новая таблица штрафов для крупногабаритных транспортных средств

более 50 % Собственник (владелец) транспортного средства: 400 000 рублей С о б -
ственник (владелец) транспортного средства: 400 000 рублей

Территориальный отдел государственного автодорожного надзора по 
Республике Дагестан МТУ Ространснадзора по СКФО

Дидин  гьякьнаан  Дагъ-
уст андин культурайин 
министерствойиъ  райо-
нарин  вакилариз  РД-йин 
культурайин  министрин  
заместитель-статс-секретарь 
Мурад  Гьяжиевди мялум  
гъап1ну.

Табасаран райондиъ 2022-
пи йисан  думу проектдихъ-
ди  4 агъзур билет иша аъну.

Уч духьнайидариз Таба-
саран  райондин  глава Мя-
гьямед Къурбановди  думу 

Дагъустандиъ 2022-пи  йисан «Пушкиндин карта» уьмриъ  
юрутмиш  ап1баан Табасаран  район улихь хьа

терефнаан  чпи гъабхурайи 
албагу ляхникан ктибтну. 
«Проект уьмриъ юрутмиш  
ап1баъ  учухь райондин  
культурайин  шубуб  идара  
иштирак  шула: тарихдинна-
юрд  аьгъю  ап1бан Таба-
саран  райондин  музей, 
Кь.Мягьямедовдин  ччвур-
нахъ  хъайи биц1идарин 
искусствйирин мектеб, рай-
ондин  культурайин управле-
ние. Дурарт1ан  савайи, рай-
ондиъ думу  проект уьмриъ  

юрутмиш  ап1баъ Табасаран 
драмтеатр активно иштирак  
шулу. Гъийин  йигъаз район-
диъ 1800-дихьна  урхурай-
ириз  думу  картйир  а. Ич  
район «Пушкиндин карта» 
яркьуди  тарагъбаъ активно 
иштирак шула, гьаз гъапиш  
думу уьмриъ  юрутмиш  
ап1увал райондиъ  культура  
артмиш  ап1баъ аьхю кюмек  
дубхьна. Дидин  гьякьнаан 
думу  проектди  иштирак  
хьували ич тарихдинна-

юрд  аьгъю  ап1бан музейиз, 
Кь.Мягьямедовдин  ччвур-
нахъ  хъайи биц1идарин ис-
кусствйирин мектебдиз чпин 
материалинна-техникайин  
бина ц1ийи алап1уз  мум-
кинвал тувували  шагьидвал 
ап1ура. Гьацира  биц1идарин 
искусствйирин мектебди му-
зыкайин  ц1ийи алатар  масу 
гъадагъну»,-гъапну  Мягья-
мед  Къурбановди.

(СМИ-йиан гьязур 
гъап1ур  У.Къурбанова).

Майдин 13-ди Мягьячгъа-
ла шагьриъ удукьрувалар 
артмиш ап1бан  «Альтаир» 
центриъ республикайин кон-
курсарин, фестиваларин ва 
олимпиадйирин  гъалибчйир 
ва призерар  лишанлу ап1бан 
шадлугънан серенжем к1ули 
гъубшну. Дагъустандин гью-
куматдин халкьдин мяишат-
дин  университетдиъ к1ули 
гъубшу   думу серенжемдиъ 
200-дилан зина мялимар  ва 
урхурайидар иштирак гъахь-
ну. Уч духьнайидарихьна 
тебрикнан гафарихъди  ил-
т1ик1у удукьрувалар артмиш 
ап1бан «Альтаир»  центрин 
директор  Аймесей Дибиро-
вайи  мялимарин читин, амма 
баркаллу ляхниз чухсагъ-
ул гъапну, хъа урхурайидар  
гъазанмиш гъап1у  хъуркьу-
валарихъди тебрик гъап1ну. 
Т1аттларин кьялан мектебдин 
11-пи классдиъ урхурайи  Лу-

иза Абакарова биологияйиан, 
Хючнаарин гизаф профилар 
айи 1-пи нумрайин лицейин 
10-пи классдиъ урхурайи  
Аьбдул Къурбанов экологи-
яйиан  республикайин олим-

пиадйирин  II дережайин 
дипломарихъди, кьиматлу 
пешкешарихъди  Аймесей Ди-
бировайи  лишанлу гъап1ну.  
Гъазанмиш гъап1у хъуркьу-
валарихъди тебрик ап1ури, 

ихь жигьилариз гележегдиъра 
ягъурлувал ккун ап1урхьа.

Фарзилат РАЖАБОВА.
Шиклариъ: Луиза Абака-

рова ва Аьбдул Къурбанов 
лишанлу ап1ури.

Образование

Хъуркьуваларихъди, урхурайидар!

В целях недопущения возникновения пожаров на объектах 
сельскохозяйственного назначения в условиях повышенной 
пожарной опасности и в связи с установлением с 1 мая до 
1 ноября 2023 года особого противопожарного режима, ру-
ководителям сельскохозяйственных организаций, крестьян-
ских (фермерских) хозяйств, ЛПХ производить утилизацию 
растительных остатков, исключая их огневую обработку на 
земельных участках, прилегающих к лесам.

Правообладателям земельных участков вблизи лесных 
массивов: регулярно проводить противопожарные меро-
приятия, в том числе создавать защитные противопожарные 
минерализованные полосы;

своевременно уничтожать пожнивные остатки безогневым 
способом; обеспечить наличие первичных средств пожаро-
тушения и охрану земельных участков от пожаров;

запретить складирование грубых кормов, зерновых куль-
тур ближе 50 метров к животноводческим фермам и другим 
сооружениям.

А. Аваев, 
врио директора МБУ «Отдел сельского хозяйства» 

администрации МР «Табасаранский район».

Информация

30 муниципалитетдиъ обра-
зованиейин 106 тешкилатдиъ 
тялукь ляхнар гъахура. Имбу-
дариъ дурар майдин аьхириз 
башламиш ап1иди.

Республикайин Главайи, кку-
дубшу йисан проект к1улиз 
адабгъбан тажруба гьисабназ 
гъадабгъну, образованиейин 
идарйир дибдиан рас ап1бан 
проектдиъ иштирак шулайи 
муниципалитетарин главйириз 
вари ляхнар улупнайи вахтназ 
тамам дап1ну ккуниваликан 
ва хусуси жавабдарваликан 
гъапну.

Совещаниейин аьхириъ Сер-
гей Меликовди Мягьячгъалай-
иъ урус учительницайиз див-
найи памятник ц1ийи алап1ну 
ккуниваликан гъапну ва тялукь 
инстанцийириз табшуругъар 
тувну.

 СМИ-йиан чапдиз гьязур 
гъап1ур Аь.РАШИДОВ.

Региондиз аид 
вуйи йигъандин 
месэлйир гьял 

гъап1ну

Курккарин  кьялан мектебдин мялимарин, техработ-
никарин ва урхурайидарин коллективди, душваъ гизаф 
йисари мялимди лихури гъахьи

Жамалутдин Абасов
кечмиш хьувал дерин пашманвалиинди мялум ап1бахъ-

ди сабси, дугъан хизандиз ва багахьлуйириз башсагъ-
лугъвал ккун ап1ура. 


